
SESIÓN ORDINARIA DO CONCELLO PLENO 
17 BREIRO 003 

ORDE DO DÍA 

APROBACIÓN ACTAS SESIÓNS ANTERIORES 

ACTIVIDADE DE CONTROL DO PLENO 
DAR CONTA DE RESOLUCIÓNS DA ALCALDÍA 
DAR CONTA DA LIQUIDACIÓN E CONTAS DO ORZAMENTO DO 
ORGANISMO AUTÓNOMO ADMINISTRATIVO "CONSERVATORIO 
DE MÚSICA DE REDONDELA", EXERCICIO 2002. 

DAR CONTA DA LIQUIDACIÓN E CONTAS DO ORZAMENTO DO 
ORGANISMO AUTÓNOMO ADMINISTRATIVO "CENTRO 
DEPORTIVO MUNICIPAL", EXERCICIO 2002. 

MODIFICACIÓN DA ORDENANZA FISCAL REGULADORA DO 
IMPOSTO SOBRE ACTIVIDADES ECONÓMICAS NO CONCELLO DE 
REDONDELA. 

MODIFICACIÓN DA ORDENANZA FISCAL REGULADORA DO 
IMPOSTO SOBRE O INCREMENTO DE VALOR DOS TERREOS DE 
NATUREZA URBANA NO CONCELLO DE REDONDELA. 
EXPEDIENTE ADMINISTRATIVO DE MODIFICACIÓN DE CRÉDITO 
1CM/ 03, MEDIANTE CRÉDITOS EXTRAORDINARIOS POR IMPORTE 
DE 53.769,10 EUROS, NO ORZAMENTO PARA O ANO 2003 DO 
ORGANISMO AUTONOMO ADMINISTRATIVO CONSERVATORIO 
DE MÚSICA DE REDONDELA. 

TOMAR ACORDO DE SOLICITAR O PLAN CONCERTADO E 
SERVICIOS SOCIAIS ESPECIALIZADOS. 

APROBACIÓN CONVENIO HERMANOS MISIONEROS POBRES DE 
TEIS. 

MOCION DO GRUPO MUNICIPAL DO B.N.G. CONTRA A GUERRA 
MOCIÓN DO GRUPO MUNICIPAL DO PSdeG-PSOE CONTRA A 
GUERRA.

ROGOS E PREGUNTAS 

Na Casa do Concello de Redondela, sendo as dezanove horas e trinta 
minutos do día dezasete de febreiro do ano dous mil tres, baixo a Presidencia 

e do Sr. Alcalde-Presidente, D. XAIME REI BARREIRO e a asistencia dos/ as 
šäãääšäã° Sres/as Concelleiros/as: D. MANUEL JAVIER NÚÑEZ SALGADO, D. EMILIO “WS GONZÁLEZ IGLESIAS, DONA Ma DEL CARMEN RODRÍGUEZ CUNHA, , D. CARLOS GONZÁLEZ FERNÁNDEZ, D. JOSÉ GARCÍA MÍGUEZ, D. MONICA 

CARREIRA COUÑAGO, D. MANUEL RAMÓN CONDE ROMERO, D. EMILIO 
SÁNCHEZ SANTORIO, D. JOSÉ LUÍS ALONSO BASTOS, D. MANUEL 
PUENTES SAAVEDRA, D. LUÍS MÍGUEZ BOULLOSA, D. PABLO REBANAL 
ALFAYA, D. SALVADOR FERMÍN PINTOS FERNÁNDEZ, D. XOSÉ CARLOS 
PAZOS DOCAMPO, DONA CECILIA PÉREZ ORGE, D. XOSÉ LUÍS GRANDE GRANDE e DONA ROSA COSTAS ESTÉVEZ actuando como Secretaria D. Ana 
Isabel del Cerro del Río, Secretaria da Corporación, constitúese o Pleno do 
Concello, en sesión ordinaria, conforme á convocatoria e de acordo coa a Orde 
do día. 

Non asisten, D. MANUEL IGLESIAS CARRERA, D. ALEJANDRO 
BASTOS FERNÁNDEZ e DONA AURORA ALONSO MONTEAGUDO que 
excusan a súa ausencia. 

1.- APROBACIÓN ACTAS SESIÓNS ANTERIORES 
Corrección de erro na deliberación do punto núm. 8° da Orde do Día da 

acta do 24 de outubro de 2002 "Moción do BNG sobre as listas de espera do 
Sergas". Na intervención do Sr. Pazos Docampo onde dí: "Os datos que dá o 
Sergas son intelixibleS....", debe decir: "Os datos que dá o Sergas son 
inentilixíbles" . 

O Sr. Manuel Conde solicita que funcione a megafonia durante a 
celebración das sesións. 

Non producíndose máis observacións aprobanse as actas correspondentes 
as sesións de 24 de outubro de 2002, coa corrección antedita, do 21 de novembro 
de 2002, de 28 de novembro de 2002, de 23 de xaneiro de 2003 e á do 10 de 
febreiro de 2003 por unanímidadede dos presentes sendo dezasete votos a favor 
( 7 do PSdeG-PSOE, 6 PP e 4 BNG) 

2.- ACTIVIDADE DE CONTROL DO PLENO 
Non se exercitou ningún tipo de actividade de control.



3.-DAR CONTA DE RESOLUCIÓNS DA ALCALDÍA 
Pola Presidencia dase Conta das Resolucións da Alcaldía dende o día 13 de 

decembro de 2002 ó 12 de febreiro de 2003. 

4.- DAR CONTA DA LIQUIDACIÓN E CONTAS DO ORZAMENTO DO ORGANISMO AUTONOMO ADMINISTRAIIVO "CONSERVATORIO 
DE MÚSICA DE REDONDELA", EXERCICIO 2002. 

O Pleno do Concello quedou enterado da liquidación do orzamento do 
organismo autónomo administrativo "Conservatorio de Música", 
correspondente ó exercicio do ano 2002, aprobada por Resolución da Alcaldía de 
data 6 de febreiro de 2003. 

5.-DAR CONTA DA LIQUIDACIÓN E CONTAS DO ORZAMENTO 
DO ORGANÍSMO AUTÓNOMO ADMINISTRATIVO "CENTRO 
DEPORTIVO MUNICIPAL", ExERCICIO 2002. 

O Pleno do Concello quedou enterado da liquidación do orzamento do 
organismo autónomo administrativo ”Centro Deportivo Municipal", 
correspondente o exercicio do ano 2002, aprobada por Resolución da Alcaldía de 
data 12 de febreiro de 2003. 

6.-MODIFICACIÓN DA ORDENANZA FISCAL REGULADORA DO 
IMPOSTO SOBRE ACTIVIDADES ECONÓMICAS NO CONCELLO DE 
REDONDELA. 

ANTECEDENTES 

Dictame da Comisión Informativa de Economía, Facenda e 
Desenvolvemento Local, de data 13 de febreiro de 2003, que transcrita dí: 

"Vista a Proposta da Alcaldía de data 31 de Xaneiro de 2003, que 
transcrita dí: 

”Coa finalidade de adaptar a ordenanza fiscal reguladora do Imposto 
sobre actividades económicas no Concello de Redondela ao establecido na Lei 
51/2002 do 27 de decembro, de reforma da Lei 39/1988 do 28 de decembro, 
reguladora das facendas locais, esta Alcaldía proponlle ao Concello Pleno a 
adopción dos seguintes acordos: 

Primeiro.- 

Aprobar a modificación dos artigos 2, 3 e disposición final da ordenanza

fiscal reguladora do Imposto sobre actividades económicas no Concello de 
Redondela, que quedarán redactadas do seguinte xeito: 

< Artigo 2 Suprímese na súa redacción actual. 

— ’ Artigo 2 (anterior artigo 3). 'EL NUMERADO 
DRPORACIÓNS me“ 

2.1 Sobre as cuotas municipaís, modificadas pola aplicación dos 
coeficientes de ponderación legalmente previstos, establécense os seguintes 
coeficientes de situación: 

Rúa Categoría Coeficiente 

A totalidade das comprendidas 
dentro do solo urbano industrial 
e no solo urbanizable industrial 
nas Normas Subsidiarias de 
e Planeamento de ámbito municipal 
de Redondela e do PERI de 
Chapela ................................ .. 1° 2,40 

Rúa Alfonso XII .................... .. 2° 2,10 

Rúa José Regojo ................... .. 2° 2,10 

Rúa Riveira .......................... .. 2° 2,10 

Rúa Casto Sampedro ........... .. 2° 2,10 

Praza da Constitución .......... .. 2° 2,10 

Praza de Santiago ................ .. 2° 2,10 

Praza de Ribadavia ............... .. 2° 2,10 

Avda. de Redondela desde o 
Pavillón de Deportes Municipal 
até a entrada da Autopista do 
Atlántico ............................... .. 2° 2,10 

Avda. de Vigo desde a ponte 
da Renfe até a rúa San Telmo 2° 2,10 

Resto de rúas, prazas e avenidas 
do casco urbano de Redondela 
non incluidas nas categorías 1° 
e 2° ....................................... .. 3° 2,00 

Resto de rúas, prazas e avenidas 
do casco urbano de Chapela non



incluidas nas categorías 1° e 2'“ 3“ 2,00 

Resto de entradas, rúas, prazas 
e avenidas non incluidas nas ca- 
tegorías 1°, 2“ ou 3*‘ ................. .. 4° 1,90 

2.2 Para determinar o coeficiente de situación, cando sexan varias as vías 
públicas a que dea a fachada dun establecemento ou local, tomarase o coeficiente 
que corresponda á Vía de categoría superior, sempre que nesta exista -aínda en 
forma de chaflán- acceso directo e de normal utilización ó recinto. 

2.3 No suposto de que, por atoparse en sotos, plantas interiores, etc., os 
establecementos ou locais carezan propiamente de fachadas á rúa, aplicarase o 
coeficiente de situación correspondente á categoría da rúa onde se atope o lugar 
de entrada ou acceso principal. 

2.4 Se unha mesma actividade se exerce en varios locais, o suxeito pasivo 
estará obrigado a satisfacer tantas cotas mínimas municipais, incrementadas co 
coeficiente de situación, regulado no artigo 8 desta Ordenanza, cantos locais nos 
que exerza a actividade. Se nun mesmo local se exercen varias actividades, 
satisfarán tantas cuotas cantas actividades se realicen, aínda que o titular de estas 
fose a mesma persoa ou entidade, aplicando para a Valoración do elemento 
superficie, o disposto, na Regra 14.1.F) g) da Instrucción do Imposto. 

Disposición final.- 

A ordenanza fiscal surtirá efectos para o exercicio do ano 2003 de 
conformidade co establecido na disposición transitoria 5D da Lei 51/2002 do 27 
de decembro de reforma da Lei 39/1988 do 28 de decembro, reguladora das 
facendas locais e permanecerá en vigor en tanto non se acorde a súa 
modificación ou derrogación expresa.> 

Segundo.- 

Expoñer ao público o acordo de modificación provisoria da ordenanza 
fiscal reguladora do Imposto sobre actividades económicas no Concello de 
Redondela, durante o prazo de trinta días hábiles dentro dos cales os interesados 
e as interesadas poderán examinar o expediente administrativo e presentar por 
escrito as reclamacións que estimen oportunas. 

Rematado o período de exposición ao público, adoptaranse os acordos 
definitivos que procedan, resolvendo as reclamacións que se presentaran e 
aprobando a redacción definitiva da modificación da ordenanza fiscal citada. en 
ausencia de reclamacións entenderase definitivamente adoptado o acordo até

entón provisorio, sen necesidade de novo acordo plenario." 

VOTACIÓN E DICTAME.- 
A Comisión Informativa de Economía, Facenda e Desenvolvemento Local, 

.ãäãäífãmã° por unanimidade dos/ as Sres./ as Concelleiros/ as asistentes, dictaminou L°°A's favorablemente a Proposta da Alcaldía transcrita, e na súa consecuencia estimou 
oportuno propoñer ó Concello Pleno, a súa aprobación!’ 

VOTACIÓN E ACORDO: O Concello Pleno por unanimidade dos 
presentes co quorum da maioría legal dos membros da Corporación sendo 
dezasete votos a favor (7PSdeG-PSOE, 4 BNG e 6 PP), acorda aprobar o dictame 
antes transcrito. 

7.-MODIFICACIÓN DA ORDENANZA FISCAL REGULADORA DO IMPOSTO SOBRE O INCREMENTO DE VALOR DOS TERREOS DE NATUREZA URBANA NO CONCELLO DE REDONDELA. 
ANTECEDENTES 

Dictame da Comisión Informativa de Economia, Facenda e 
Desenvolvemento Loca 
al, de data 13 de febreiro de 2003, que transcrito dí: 

"Vista a Proposta da Alcaldía de data 4 de Febreiro de 2003, que transcrita 
dí: 

"Coa finalidade de adaptar a ordenanza reguladora do Imposto sobre o 
incremento de Valor dos terreos de natureza urbana no Concello de Redondela 
ao establecido na Lei 51/ 2002 do 27 de decembro, de reforma da Lei 39/ 1988 do 
28 de decembro, reguladora das facendas locais, esta Alcaldía proponlle ao 
Concello Pleno a adopción dos seguintes acordos: 

Primeiro.- 

Aprobar a modificación da ordenanza fiscal reguladora do Imposto sobre 
o incremento de valor dos terreos de natureza urbana no Concello de Redondela, 
que quedará redactada do seguinte xeito: 

< Artigo 1 

1. Constitúe o feito impoñible do Imposto o incremento de valor que 
experimenten os terreos de natureza urbana que se poña de manifesto a 
consecuencia da transmisión da súa propiedade por calquera título ou da



constitución ou transmisión de calquera dereito real de goce, limitativo de 
dominio, sobre os referidos terreos. 

2. Dan lugar a realización do feito impoñible: 

- Todo tipo de transmisións de dominio sexa intervivos ou mortís-causa, 
onerosas ou lucrativas. 

- Todo tipo de constitucións e transmisións de dereitos reais de goce 
limitativos de dominio sexa intervivos ou mortis-causa, onerosas ou lucrativas. 

Artigo 2 

1. Está suxeito o incremento de valor que experimenten os terreos que 
deban ter a consideración de terreos de natureza urbana a efectos do Imposto 
sobre bens inmobles, con independencia de que estean ou non contemplados 
como tales no Catastro o no Padrón daquel. 

2. Está asimesmo suxeito a efectos deste imposto o incremento de valor 
que experimenten os terreos integrados nos bens inmobles clasificados como de 
características especiais a efectos do Imposto sobre bens inmobles. 

Artigo 3 

1. Non está suxeito a este imposto o incremento de Valor que 
experimenten os terreos que teñan a consideración de rústicos a efectos do 
Imposto sobre bens inmobles. 

2. Non están suxeitos a este imposto os supostos de contribución de bens e 
dereitos realizados polos cónxuxes á sociedade conxugal, adxudicación que ó 
seu favor e en pago delas se verifiquen e transmisións que se fagan ós conxuxes 
en pago dos seus haberes comúns. 

3. Tampouco están suxeitos ó imposto os supostos de transmisións de 
bens entre cónxuxes ou a favor dos fillos, como consecuencia do cumprimento 
de sentencias nos casos de nulidade, separación ou divorcio matrimonial. 

Artigo 4 

Están exentos deste imposto os incrementos de valor que se manifesten 
como consecuencia de: 

a) Constitución e transmisión de calquera dereito de servidume. 

b) As transmisións de bens que se atopen dentro do perímetro delimitado 
como conxunto histórico artístico, ou teñan sido declaradas individualmente de

interese cultural, segundo o establecido na Lei 16/ 1.985 de 25 de xuño do 
patrimonio histórico español cando os seus propietarios ou titulares de dereitos 
reais acrediten que teñen realizado o seu cargo obras de conservación, mellora 
ou rehabilitación de ditos inmobles nos cinco anos inmediatamente anteriores ó 
devengo do imposto. 

äãäfšüš° Para poder gozar desta exención, os suxeitos pasivos deberán solicitala de "°°A'5 forma expresa no prazo de declaración do imposto, acreditando, mediante 
facturas ou certificacións de obra, un desembolso efectivo que iguale ou supere ó 
valor catrastral asignado ó inmoble no momento de devengo do imposto. 

Achegarán, ademáis a seguinte documentación: 

- Licencia municipal ou orde de execución. 
- Copia de autoliquidación de taxas de obra. 
- Copia de autoliquidación do ICO. 
- Presuposto de execución material. 
- Certificado de final de obra. 

Artigo 5 

Están exentos deste imposto así mesmo, os incrementos de valor 
correspondentes cando a condición do suxeito pasivo recaia sobre as seguintes 
persoas ou entidades: 

a) O Estado e os seus organismos autónomos. 
b) A Comunidade Autónoma Galega, a provincia de Pontevedra e os seus 

organismos autónomos. 

c) O Concello de Redondela e os seus organismos autónomos 
administrativos. 

d) As institucións que teñan a cualificación de benéficas ou benéfico- 
docentes. 

e) As entidades xestoras da Seguridade Social e as mutualidades de 
previsión social reguladas pola Lei 30/ 1995 de 8 de novembro de ordenación e 
supervisión de seguros privados. 

f) As persoas ou entidades a quen se teña recoñecido exencion en virtude 
de Tratados ou Convenios Intemacionais. 

g) Os titulares de concesións administrativas revertibles respecto dos 
terreos afectos ás mesmas. 

h) A Cruz Vermella Española.



Artigo 6 

1. É suxeito pasivo do imposto a título de contribuínte: 

a) Nas transmisións de terreos ou na constitución ou transmisións de 
dereitos reais de goce limitativos do dominio, a título lucrativo, a persoa física ou 
xurídica ou a entidade a que se refire o artigo 33 da Lei xeral tributaria que 
adquira o terreo ou a favor de quen se constitúa ou transmita o dereito real de 
que se trate. 

b) Nas transmisións de terreos ou na constitución ou transmisión de 
dereitos reais de goce limitativos do dominio, a título oneroso, a persoa física ou 
xurídica ou a entidade a que se refire o artigo 33 da Lei xeral tributaria que 
transmita o terreo ou que constitúa ou transmita o dereito real de que se trate. 

Artigo 7 

1. A base impoñible deste imposto estará constituída polo incremento do 
valor dos terreos de natureza urbana posto de manifesto ó longo dun período 
máximo de vinte anos. 

2. Determinan o incremento do valor dos terreos de natureza urbana o 
valor deses terreos no momento do devengo e o período de xeración de 
incremento do valor. 

3. Entenderase, a efectos deste imposto, por periodo de xeración o número 
de anos completos transcorridos entre a data da anterior adquisición do terreo 
ou da constitución ou transmisión dun dereito real de goce lirnitativo do 
dominio e a data de devengo, sen que se teña en consideración as fraccións do 
ano. En ningún caso o período de xeración poderá ser inferior a un ano. 

4. Entenderase por valor do terreo no momento do devengo: 

a) Nas transmisións de terreos, o valor dos mesmos no momento do 
devengo será o que teñan determinado en dito momento a efectos do Imposto 
sobre bens inmobles. 

Non obstante, cando dito valor sexa consecuencia dunha ponencia de 
valores que non reflexe modificacións de planeamento aprobadas con 
posterioridade á aprobación da citada ponencia, liquidarase provisionalmente 
este imposto con arreglo o mesmo. Neste caso, na liquidación definitiva 
aplicarase o valor dos terreos unha vez se obtivese conforme ós procedementos 
de valoración colectiva que se instruan, referido a data do deVengo.Cando esta 
data non coincida coa de efectividade dos novos valores catastrais, estes

correxiranse aplicando os coeficientes de actualización que correspondan 
establecidos ó efecto nas leis de orzamentos xerais do Estado.

~ ~~~ ~~ ~~ Cando o terreo, aínda sendo de natureza urbana ou integrado nun ben 
inmoble de características especiais, no momento do devengo do imposto non 
teña determinado o valor catastral en dito momento, o Concello practicará a 

ORACIÓNS liquidación cando o valor catastral sexa determinado, referido dito valor o 
momento do devengo.

~ ~~ ~~~ ~~
~

~ b) Na constitución e transmisión de dereitos reais de goce limitativos do 
dominio, sobre terreos de natureza urbana, será a parte do valor definido no 
apartado a) que resulte de aplicar as seguintes regras: ~~ ~~

~ 

1°) No caso de constituírse un dereito de usufructo temporal, o seu valor 
equivalerá a un 2% do valor catastral do terreo por cada ano de duración do 
mesmo sen que poida exceder do 70% de dito valor catastral. 

~
~~ ~~

~ 

~~ 2°) Se o usufructo fose vitalicío, o seu valor, no caso de que o 
usufructuario tivese menos de vinte anos, será equivalente ó 70% do valor 
catastral do terreo, minorándose esta cantidade nun 1% por cada ano que exceda 
de dita idade, ata o límite mínimo do 10% do valor catastral.

~ ~~~ ~~
~

~ 3°) Se o usufructo se establece a favor dunha persoa xurídica por un prazo 
indefinido ou superior a trinta anos, considerarase como unha transmisión da 
propiedade plena do terreo suxeita a condición resolutoria e o seu valor 
equivalería ó 100% do valor catastral do terreo usufructuado.

~

~ ~~~ 
4°) Cando se transrnita un dereito de usufructo xa existente, as 

procentaxes expresadas nos epígrafes b.1, b.2 e b.3 aplicaranse sobre o valor 
catastral do terreo no momento da transmisión. ~~

~ 

~~ 5°) Cando se transmita o dereito de núa propiedade o seu valor será igual 
á diferencia entre o valor catastral do terreo e o valor do usufructo, calculado 
segundo as regras anteriores. ~~ ~~

~

~ 6°) O valor dos dereitos de uso e habitación será o que resulte de aplicar ó 
75% do valor catastral dos terreos sobre os que se constitúan tales dereitos as 
regras correspondentes á valoración dos usufructos temporais ou vitalicios 
segundos os casos.

~

~ ~~ ~~~ ~ 7°) O valor dos dereitos reais de superficie será igual ó 100% do valor 
catastral dos terreos sobre os que se constitúa tal dereito. ~~

~ 

c) Na constitución ou transmisións do dereito a elevar unha ou máis 
plantas sobre un edificio ou terreo, ou do dereito a realizar a construcción baixo 
solo sen implicar a existencia dun dereito real de superficie, a parte do valor 
definido no apartado a) anterior que represente, respecto do valor total do terreo, 

~
~

~ ~~ ~



o módulo de proporcionalidade fixado na escritura de transmisión ou, no seu 
defecto, o valor que resulte de establecer a proporción entre a superficie ou 
volume das plantas a construír en voo ou subsolo e a total superficie ou volume 
edificados unha vez construídas aquelas. 

d) Na constitución ou transmisión de calquera outros dereitos reais de 
goce lirnitativos do dominio distintos dos enumerados neste artigo: 

1. O resultado de capitalizar ó interese básico do Banco de España a súa 
renda ou pensión anual. 

2. O prezo pactado na constitución se fose maior. 
e) Nos supostos de expropiación forzosa, a parte ou proporción de 

xustiprezo que corresponda ó valor do terreo, agás que o valor catastral do solo 
ou a parte deste relevante para este imposto, nun 40%. 

Esta reducción non se aplicará se os valores resultantes das novas 
Ponencias fosen inferiores. Así mesmo, o valor catastral reducido non poderá ser 
inferior o valor catastral do terreo antes do procedemento de valoración 
colectiva. 

A reducción aplicarase respecto de cada un dos cinco primeiros anos de 
efectividade dos novos valores catastrais. 

Artigo 8 

A base impoñible deste imposto determinarase multiplicando o valor do 
terreo resultante da aplicación do apartado 4 do artigo anterior polo período de 
xeración, calculado segundo o apartado 3 do mesmo artigo, e polo coeficiente 
que corresponda de entre os seguintes: 

a) Para os incrementos de valor xerados nun período de tempo entre 1 e 5 
anos: 0,034. 

b) Para os incrementos de valor xerados nun período de tempo de ata 10 
anos: 0,032. 

c) Para os incrementos de valor xerados nun período de tempo de ata 15 
anos: 0,029. 

d) Para os incrementos de valor xerados nun período de tempo de ata 
vinte anos: 0,028.

Artigo 9 

1. A cota íntegra deste imposto será o resultado de aplicar á base 
impoñible que resulte da aplicación dos artigos 7 e 8, o tipo de gravame do 30%. 

2. A cota líquida do imposto será o resultado de aplicar sobre a conta 
íntegra a bonificación prevista no artígo 6 da presente ordenanza. 

Artigo 10 

1. O Imposto devengarase: 
a) Cando se transmita a propiedade do terreo, sexa a título oneroso ou 

gratuíto, entre vivos ou por causa de morte, na data da transmisión. 

b) Cando se constitúa ou transmita calquera dereito real de goce lirnitativo 
do dominio na data en que teña lugar a constitución ou transmisión. 

2. Cando se declare ou recoñeza xudicial ou administrativamente por 
resolución firme que tivese lugar a nulidade, rescisión ou resolución do acto ou 
contrato determinante da transmisión do terreo ou da constitución do dereito 
real de goce sobre o mesmo, o suxeito pasivo tera dereito a devolución do 
imposto satisfeito, sempre que dito acto ou contrato non lle tivese producido 
efectos lucrativos e reclame a devolución no prazo de cinco anos desde que a 
resolución quedou firme, entendéndose que existe efecto lucrativo cando non se 
xustifique que os interesados deban efectuar as recíprocas devolucións a que se 
refire o artigo 1295 do Código Civíl. Aínda que o acto ou contratos non 
producise efectos lucrativos, se a rescisión ou resolución se declarase por 
incumprimento das obrigas do suxeito pasivo do imposto, non haberá lugar a 
devolución ningunha. 

v 3. Se o contrato queda sen efecto por mutuo acordo das partes 
contratantes, non pocederá a devolución do imposto satisfeito e considerarase 
como un acto suxeito a tributación. Como tal mutuo acordo estimarase a avinza 
en acto de conciliación e a simple conformidade coa demanda. 

4. Nos actos ou contratos en que medie algunha condición, a súa 
cualificación farase conforme ás prescricións contidas no Código Civíl. Se fose 
suspensiva non se liquidará o imposto até que esta se cumpra. Se a condición 
fose resolutoria, esixirase o imposto, a reserva, cando a condición se cumpra, de 
facer a oportuna devolución segundo o apartado 3 anterior. 

Artigo 11 

1. Os suxeitos pasivos están obrigados a presentar no Concello,



declaración-liquidación por este imposto en impreso regulamentario do que se 
proverán no Rexistro Xeral ou en Rendas. 

Acompañarán a autoliquidación fotocopia do recibo de I.B.I., relativo á 
finca ou inmoble transmitidos e fotocopia compulsada do documento ou 
escritura onde consten os actos ou contratos que orixinan a imposición. 

No caso de que a identificación da finca que conste no documento de 
transmisión non coincida cos datos identificativos que figuran no recibo de I.B.I. 
deberá aportarse plano de situación a solicitar no Concello. 

Ingresarán o importe da autoliquidación na entidade bancaria 
colaboradora e presentarán a declaración-liquidación xunto cos documentos 
sinalados neste apartado no rexistro Xeral do Concello. 

2. As declaracións-liquidacións serán Comprobadas polo Concello. A 
Alcaldía aprobará a liquidación procedente. No caso de que non fose coincidente 
coa autoliquidación presentada realizarase liquidación complementaria ou 
devolución de oficio. 

3. Os prazos para presentar declaración e no seu caso realizar o ingreso da 
autoliquidación serán os seguintes. 

- Cando se trate de actos inter-vivos, trinta días hábiles a partir da data de 
devengo. 

- Cando se trata de actos por causa de morte, seis meses prorrogables ata 
un ano, previa solicitude do suxeito pasivo. 

4. Cando o terreo, ainda sendo de natureza urbana ou integrado nun ben 
inmoble de características especiais, no momento do devengo do imposto non 
teña determinado o valor catastral, os suxeitos pasivos ou os seus representantes 
presentarán os documentos referidos no apartado 1 anterior nos prazos 
sinalados no apartado 3, sen realizar autoliquidación. O Concello practicará a 
liquidación cando o valor catastral sexa determinado, referindo dito valor o 
momento do devengo. 

Artigo 12 

1. Están obrigados a comunicar ó Concello a realización do feito 
impoñible, nos mesmos prazos co suxeito pasivo: 

a) Nas transmisións e nas constitucións ou transmisións de dereitos reais 
de goce limitativos de dominio a título lucrativo inter-vivos, o doador ou quen 
constitúa ou transmita o dereito real de que se trate. 

b) Nas transmisións e nas constitucións ou transmisións de dereitos reais

de goce lirnitativos de dominio a título oneroso o adquirente ou a persoa a favor 
de quen se constitúa ou transmita o dereito real de que se trate. O Concello 
facilitará impresos regulamentarios para estas declaracións. 

2. Os notarios estarán obrigados a remitir ó Concello, dentro da primeira 
quincena de cada trimestre, relación ou índice comprensivo de tódolos 
documentos por eles autorizados no trimestre anterior, nos que conteñan feitos, 
actos ou negocios xurídicos que poñan de manifesto a realización do feito 
impoñible deste imposto, con excepción dos actos de última vontade. Tamén 
estarán obrigados a remitir dentro do mesmo prazo relación de documentos 
privados comprensivos dos mesmos feitos, actos ou negocios xurídicos, que lle 
fosen presentados para coñecementos ou lexitimación de sinaturas. O previsto 
neste apartado entendese sen perxuizo do deber xeral de colaboración 
establecido na Lei xeral tributaria. 

Artigo 13 

No relativo as infraccións e sancións tributarias así como en todo o non 
previsto nesta ordenanza será de aplicación a Lei xeral tributaria e restante 
normativa de aplicación. 

Disposición final. 

A ordenanza fiscal surtirá efectos para o exercicio do ano 2003 de 
conformidade co establecido na disposición transitoria 5° de Lei 51/ 2002 do 27 
de decembro, de reforma da Lei 39/1988 do 28 de decembro, reguladora das 
facendas locais e permanecerá en vigor en tanto non se acorde a súa 
modificación ou derrogación expresa.> 

Segundo.- 

Expoñer ao público o acordo de modificación provisoria da ordenanza 
fiscal reguladora do Imposto sobre incremento de valor dos terreos de natureza 
urbana no Concello de Redondela, durante o prazo de trinta días hábiles dentro 
dos cales os interesados e as interesadas poderán examinar o expediente 
administrativo e presentar por escrito as reclamacións que estimen oportunas. 

Rematado o período de exposición ao público, adoptaranse os acordos 
definitivos que procedan, resolvendo as reclamacións que se presentaran e 
aprobando a redacción definitiva da modificación da ordenanza fiscal citada; en 
ausencia de reclamacións entenderase definitivamente adoptado o acordo até 
entón provisorio, sen necesidade de novo acordo plenario".- 

VOTACIÓN E DICTAME.- 
A Comisión Informativa de Economía, Facenda e Desenvolvemento Local, 

co voto favorable dos/ as Sres/ as Concelleiros/ as dos Grupos Municipais do



PSdeG-PSOE (4) e do BNG (2), e a abstención do Grupo Municipal do PP (2), 
dictaminou favorablemente a Proposta da Alcaldía transcrita, e na súa 
consecuencia estimou oportuno propoñer ó Concello Pleno, a súa aprobación.-" 

VOTACIÓN E ACORDO: O Concello Pleno por unanimidade dos 
presentes co quorum da maioría legal dos membros da Corporación sendo 
dezasete votos a favor (7PSdeG-PSOE, 4 BNG e 6 PP), acorda aprobar o dictame 
antes transcrito. 

Sendo as dezanove horas e trinta e cinco minutos incorpórase á sesión D. 
José Luís Alonso Bastos. 

8.-EXPEDIENTE ADMINISTRATIVO DE MODIFICACIÓN DE 
CRÉDITO ICM/os, MEDIANTE CRÉDITOS EXTRAORDINARIOS POR 
IMPORTE DE 53.769,10 EUROS, N0 ORZAMENTO PARA O ANO 2003 DO 
ORGANISMO AUTÓNOMO ADMINISTRATIVO CONSERVATORIO DE 
MÚSICA DE REDONDELA. 

ANTECEDENTES 

Dictame da Comisión Informativa de Economía, Facenda e 
Desenvolvemento Local de data 13 de febreiro de 2003, que transcrito dí: 

"Vista a Proposta da Presidenta do Organismo Autónomo Adrrúnistrativo 
ÜConservatorio de Música de RedondelaÜ, de data 10 de Febreiro de 2003, que 
transcrita dí: 

Visto o acordo adoptado polo Concello Pleno o día 18.06.01 referido as 
actuacións necesarias no conservatorio de música de Redondela para cumprir co 
establecido no Real Decreto 389/1992 do día 15 de abril, así como no Decreto 
253/ 1993 do día 29 de xullo. 

Considerando precisa a realización de diversas obras no edificio do 
conservatorio de música de Redondela para obter a autorización definitiva do 
citado conservatorio, obras que non se poderán demorar até o seguinte exercicio 
(2004), esta Presidencia proponlle ao Concello Pleno a adopción dos seguintes 
acordos: 

Primeiro.- 

Tramitar o expediente administrativo de modificación de crédito 1 CM/ 03 
no orzamento do organismo autónomo administrativo <Conservatorio de 
música de Redondela> para o ano 2003, mediante créditos extraordinarios por 
importe de 53.769,10 euros

Segundo.- 

Aprobar provisoriamente o expediente administrativo de modificación de 
crédito 1 CM/ O3 no orzamento do organismo autónomo administrativo 
<Conservatorio de música de Redondela> para o ano 2003, mediante créditos 
extraordinarios por importe de 53.769,10 euros destinados á partida 
033211B622OO (<Edificio do conservatorio de música>). 

Terceiro.- 

O expediente administrativo de modificación de crédito 1CM/ O3 
financiarase íntegramente coa totalidade do remanente de tesourería para gastos 
xerais indicado na liquidación do orzamento para o ano 2002 do organismo 
autónomo administrativo <Conservatorio de música de Redondela>; liquidación 
aprobada nunha resolución da Alcaldía do día 06.02.03. 

Cuarto.- 

Na tramitación do expediente administrativo de modificación de crédito 
1CM/ O3 seguiranse as normas establecidas na Lei 39/1988 do 28 de decembro, 
reguladora das facendas locais, e na base de execución 11 do orzamento xeral no 
Concello de Redondela para o ano 2003. 

O expediente administrativo de modificación de crédito 1CM/ O3 quedaría 
aprobado definitivamente sen necesidade de novo acordo plenario se no período 
de exposición ao público de aquel non foran presentadas reclamacións".- 

INFORMES.- 

Do Interventor Xeral do Concello de data 11 de Febreiro de 2003, 
referencia T 12/ 03. 

VOTACIÓN E DICTAME.- 
A Comisión Informativa de Economía, Facenda e Desenvolvemento Local, 

por unanimidade dos/ as Sres. / as Concelleiros/ as asistentes, estimou oportuno 
propoñer ó Concello Pleno, a adopción dos seguintes acordos: 

Primeiro.- Resolve-los reparos formulados polo Sr. Interventor Xeral do 
Concello, no seu informe de data 11 de Febreiro de 2003, referencia T 12/ O3. 

Segundo: Prestar aprobación á Proposta da Presidenta do organismo 
autónomo administrativo 
Conservatorio de Música de RedondelaÜ, anteriormente transcrita.-”



DEBATE: 

D. Manuel Conde anuncia o voto favorable do seu grupo sempre que o 
importe da modificación sexa destinado exclusivamente as obras previstas. 

VOTACIÓN E ACORDO: O Concello Pleno por unanimidade dos seus 
membros presentes, sendo dezaoito votos a favor ( 7 PSdeG-PSOE, 7 do PP e 4 
BNG) acorda aprobar o dictame antes transcrito. 

9.-TOMAR ACORDO DE SOLICITAR O PLAN CONCERTADO E 
SERVICIOS SOCIAIS ESPECIALIZADOS. 

a) SOLICITUDE DE SUBVENCIÓN A CONSELLERÍA DE ASUNTOS 
SOCIAIS, EMPREGO E RELACIÓNS LABORAIS PARA o MANTEMENTO 
DOS SERVICIOS SOCIAIS MUNICIPAIS 

ANTECEDENTES 

Dictame da Comisión Informativa de Benestar Social de data 14 de 
febreiro de 2003, que transcrito dí: 

A Presidenta da Comisión informa ós membros da Comisión da 
convocatoria da Consellería de Asuntos Sociais, Emprego e Relacións Laborais 
na Orde do 8 de xaneiro de 2003 pola que se regulan axudas destinadas á 
prestacións de servicios sociais polas Corporacións Locais e ó abeiro da Orde 
elaborouse a memoria que se achega na que se solicita o mantemento dos 
Servicios Sociais de Atención Primaria. 

Os membros da Comisión acordan por unanimidade elevar ó Pleno do 
Concello á solicitude do Plan Concertado polo importe de CENTO 
CINCOENTA E TRES MIL CENTO NOVENTA E TRES, CON CINCOENTA E 
CATRO (153.193,54) Euros. 

VOTACIÓN E ACORDO: O Concello Pleno, por unanimidade dos seus 
membros presentes sendo dezaoito votos a favor ( 7 PSdeG-PSOE, 4 BNG e 7 
PP) acorda aprobar o dictame da Comisión informativa antes transcrito.

b) SOLICITUDE DE SUBVENCIÓN Á CONSELLERIA DE ASUNTOS 

SOCIAIS, EMPREGO E RELACIÓNS LABORAIS PARA O MANTEMENTO DOS SERVICIOS SOCIAIS ESPECIALIZADOS MUNICIPAIS E 
ELIMINACIÓN DE BARREIRAS. 

ANTECEDENTES 
Dictame da Comisión Informativa de Benestar Social de data 14 de 

febreiro de 2003, que transcrita dí: 

A Presidenta da Comisión informa ós membros da Comisión da 
convocatoria da Consellería de Asuntos Sociais, Emprego e Relacións Laborais 
na Orde do 8 de xaneiro de 2003 pola que se regulan axudas destinadas á 
prestacións de servicios sociais polas Corporacións Locais e ó abeiro da Orde 
elaborouse a memoria que se achega na que se solicita o mantemento dos 
programas e investimentos destinados á Prestacións de Servicios Sociais 
Especializados de Accesibilidade e Eliminación de Barreiras. 

O membros da Comisión acordan por unanimidade elevar ó Pleno do 
Concello á solicitude dos Servicios Especializados e Eliminación de Barreiras 
polo importe de SETENTA MIL SEISCENTOS SESENTA E SETE CON TRECE ( 
70.667,13) Euros. 

VOTACIÓN E ACORDO: O Concello Pleno, por unanimidade dos seus 
membros presentes sendo dezaoito votos a favor ( 7 PSdeG-PSOE, 4 BNG e 7 
PP) acorda aprobar o dictame da Comisión informativa antes transcrito. 

10.-APROBACIÓN CONVENIO HERMANOS MISIONEROS POBRES DE TEIS. 

ANTECEDENTES 
Dictame da Comisión Informativa de Benestar Social e Xuventude, de data 20 de 
decembro de 2002, que transcrito dí: 

De acordo coa proposta da Concelleira de Benestar Social e Xuventude 
que transcrita dí: 

"Visto o Convenio asinado entre o Iltmo. Concello de Redondela cos HERMANOS MISIONEROS POBRES DE TEIS con CIF núm. Q-3600319-B, 
entidade sen árúcmo de lucro, de data 11 de setembro do presente ano e 

Vistos os informes emitidos por Secretaría de data 15 de maio de 2002 e 
polo Sr. Interventor RF T 98/02 de data 12 de xuño de 2002, obrantes no 
expediente,



Esta Concelleira 

PROPÓN: 
Primeiro.- Salvar os reparos formulados polo Sr. Interventor no seu 

informe de data 10 de xuño de 2002, Rfa T 98/ O2. 

Segundo: Aprobar polo Concello Pleno o Convenio asinado entre o 
Concello de Redondela e os HERMANOS MISIONEROS DE LOS ENFERMOS 
POBRES DE TEIS do que é representante Don José A. Donaire Jiménez con DNI 
núm. 26.374.083-Y, no que se fixa unha aportación de 1.202,02 euros. 

Terceiro.- Retrotraer os efectos do Convenio á data de 1 de xaneiro de 
2002”. 

Tendo coñecemento os/ as membros asistentes da Comisión do seu 
contido procédese a votación que resulta aprobada por unanimidade, e así 

mesmo deciden elevar o presente acordo ó Pleno do Concello para a súa 
aprobación. 

VOTACIÓN E ACORDO: O Concello Pleno, por unanimidade dos seus 
membros presentes sendo dezaoito votos a favor ( 7 PSdeG-PSOE, 4 BNG e 7 
PP) acorda aprobar o dictame da Comisión informativa antes transcrito. 

11.-MOCION DO GRUPO MUNICIPAL DO B.N.G. CONTRA A 
GUERRA e 

12.-MOCIÓN DO GRUPO MUNICIPAL DO PSdeG-PSOE CONTRA A 
GUERRA. 

ANTECEDENTES 

Moción do Grupo Municipal do B.N.G. presentada baixo número de rexistro de 
entrada 958 de data 7 de febreiro de 2003, que transcrita dí: 

"O Governo de EEUU, despois de completar a campaña militar en 
Afganistán, comezou a espallar o seu propósito de atacar a Iraque. 

Nas últimas semanas esa intención xa se fixo pública e notória, 
manifestando ademais que o obxectivo prioritario da acción militar é a de mudar 
o governo dese Estado, para estabelecer outro que responda aos seus intereses, 
de xeito similar ao acontecido en Afganistán. 

A actuación de EEUU responde en exclusiva aos seus próprios intereses 
políticos, económicos e xeoestratéxicos; apostando cada vez máis por unha

acción unilateral á marxe da opinión dos Organismos internacionais e dos 
restantes Estados, que vulneraria as regras que rexen no Direito Internacional 
desde despois da II Guerra Mundial, e suporía unha desautorización da 
Organización das Nacións Unidas. Mália a gravidade desta actuación á marxe da 
comunidade internacional, o Presidente do Governo español xa se apresurou a 
amosar o seu apoio incondicional e sen matices ás pretensións estadounidenses, 
denotando unha falta de inciativa política própria para abordar a solución ao 
contencioso por vias pacíficas, e ao mesmo tempo, aprofundando na submisión e 
aliñamento no bando máis belicoso e entreguista dos EEUU, xunto a Berlusconi 
ou Blair. 

O posíbel ataque militar de EEUU sobre un Estado soberano como Iraque, 
sen ter demostrado graves vulneracións ou ameazas por parte dese país ao 
equilibrio internacional, e sen contar coa lexitimación da ONU, vén a reforzar o 
papel estadounidense de garante da orde mundial a fin de manter o seu estatus 
de primeira poténcia mundial, e de subordinación dos restantes países aos seus 
intereses. Por iso, pon-se en funcionamento a acción militar sen ter en conta as 
graves repercusións que terá sobre a populación civil de Iraque, xa moi 
empobrecida debido a un embargo internacional que dura máis de dez anos, 
cuxo saldo actual é a morte de centos de miles de seres humanos. 

O BNG, reiterando a sua vontade de colaboración na construción mundial 
de povos libres e de relacións internacionais baseadas na paz e igualdade, rexeita 
a inxeréncia que os EEUU pretenden realizar no Iraque de forma violenta, e a 
sua teimuda política imperialista que atenta contra a soberanía das nacións do 
mundo. 

As institucións deben facer-se eco destas reflexións ante a iminéncia das 
accións militares, e impulsar unha concienciación cidadá que rexeite esta nova 
agresión militar a Iraque, e apoie o emprego de iniciativas diplomáticas por 
parte de toda a comunidade internacional no seu conxunto baixo a cobertura da 
ONU, para procurar dar unha solución pacífica a este conflito na perspectiva de 
defender a soberanía do Iraque face ao poderío militar estadounidense, 
preservar os direitos humanos e evitar unha confrontación armada que castigue 
a milleiros de cidadáns inocentes. 

Por isto, o Grupo Municipal do BLOQUE NACION ALISTA GALEGO 
solicita do Pleno da Corporación Municipal a adopción dos seguintes 

ACORDOS 
1.-A Corporación Municipal rexeita publicamente un ataque militar dos EEUU contra Iraque. 
2.- Instar ao Congreso dos Deputados e ao Governo do Estado español a: 

a).- Opór-se nos foros e organismos internacionais a un ataque militar de



EEUU a Iraque. 

b).- Defender o emprego das iniciativas diplomáticas necesarias por parte 
da ONU para solventar por vias pacíficas o conflito entre EEUU e Iraque. 

c).- Comunicar aos EEUU a negativa a permitir a utilización das bases 
situadas en territorio español ou do espazo aéreo do Estado español dentro 
dunha campaña de ataque militar a Iraque. 

3.- Participar e apoiar institucionalmente os actos convocados para 
manifestar o rexeitamento social dun ataque militar a Iraque, que se van celebrar 
o próximo dia 15 de febreiro. 

4.- Dar traslado deste acordo ao Parlamento Galego para que a sua vez 
inste nestes termos ao Governo do Estado." 

Moción do Grupo Municipal do PSdeG-PSOE, presentada neste Concello 
baixo número de rexistro de entrada 1081 de data 13 de febreiro de 2003, que 
transcrita dí: 

"O Consello de Seguridade de Nacións Unidas aprobou o pasado 8 de 
novembro a súa resolución 1441 (2002), na que dicidiu conceder a Iraq unha 
oportunidade máis para cumprir as súas obrigacións en materia de desarme e 
estableceu un réxime de inspección reforzado co obxectivo de verificar o proceso 
de desarme. Tamén decidiu reunirse inmediatamente unha vez recibido un 
informe dos equipos de inspección da Corrúsión de Nacións Unidas de 
Vixilancia, Verificación e Inspección (UNMVIC) e do Organismo Internacional 
de Enerxía Atómica (OIEA) "a fin de examina-la situación e a necesidade de que 
se cumpran plenamente tódalas súas resolucións na materia con obxecto de 
asegura-la paz e a seguridade internacional". 

Transcorridos os dous primeiros meses das labores de inspección da 
UNMOVIC e a OIEA, o Consello de Seguridade debe examinar o informe que lle 
presenten estes organismos, con arreglo ó aprobado na referida Resolución, 
momento no que se poderá verificar inicialmente se se ten producido por parte 
de Iraq o cumprimento das súas obrigacións en materia de desarme con arreglo 
ás resolucións do Consello, así como, no seu caso, calquera inxerencia iraquí nas 
propias actividades de inspección. 

España é actualmente membro do Consello de Seguridade. Sen embargo, 
a posición do Goberno non foi explicada claramente, nin sequera na 
comparecencia da Ministra ante a Comisión de Asuntos Exteriores. Mentres os 
demáis gobernos europeos que tamén forman parte do Consello de Seguridade 
informaron ós seus Paralamentos da postura que van a manter, o Presidente do 
Goberno español estivo evitando comparecer a Cámara e explicar a súa posición 
de crise.

A Ministra de Asuntos Exteriores, pola súa parte, non descartou ningún 

escenario, aunque evitou manifesta-la posición do Goberno no Consello de 
Seguridade, deixou claro que en calquera caso non rehuiría as 
"responsabilidades asumidas con países amigos e aliados", ofrecendo a 
autorización para o uso das bases españolas. 

Con esta oferta, o Goberno, na práctica, desmárcase da visión multilateral 
das relacións intemacionais, que rexeron a política exterior española dende 1978 
e que ten a súa expresión na busca de solucións pacíficas a través do sistema de 
nacións Unidas, situándose a favor das accións unilaterais que hoxe promove o 
Goberno norteamericano. 

Por outro lado, renúnciase por parte do Goberno a promover á Unión 
Europea, xunto con outros Estados membros, como actor internacionalmente 
relevante, tal e como declaraban fai uns días os Gobernos de Francia e Alemania, 
e de aplicar as previsións do Tratado de Amsterdam respecto da PESC, que 
dispoñen a concertación entre si dos Estados membros que tamén son membros 
do Consello de Seguridade das Nacións Unidas (actualmente Francia, Reino 
Unido, Alemania e España) para a defensa das posicións e intereses da Unión. 

En razón ó exposto, o Grupo Socialista do Concello propón ó Pleno da 
Corporación a aprobación da seguinte 

MOCIÓN 
O Concello de Redondela, insta ó goberno a manter, en relación co 

conficto de Iraq, unha posición de respecto á legalidade internacional e, en 
consecuencia: 

1.- Adoptar no Consello de Seguridade de Nacións Unidas unha posición 
contraria a promover ou autorizar un ataque militar contra Iraq, por non existir 
actualmente razóns que o xustifiquen. 

2.- Adoptar unha posición favorable á prórroga que solicitarán os equipos 
de inspección para continuar o seu traballo en Iraq. 

3.- España non apoiará nin se implicará, directa ou indirectamente, nunha 
acción unilateral da Administración Bush contra Iraq. 

4.- O Goberno non debe autorizar o uso das bases españolas para a 
realización de operacións militares contra Iraq. 

5.- España debe esixir, como o fixeron Francia e Alemania, unha nova 
resolución, no seu caso, analizando o informe dos inspectores despois da 
prórroga, para que se cumpra o decidido por Nacións Unidas. 

6.- O Goberno promoverá no Consello da Unión Europea a adopción



dunha Posición Común respecto do conflicto de Iraq, favorecendo o 
fortalecemento e a eficacia da Política Exterior e de Seguridade Común en 
asuntos de especial relevancia internacional, así como a coordinación das 
actuacións ó respecto dos Estados membros en Nacioóns Unidas. 

7.- O Presidente do Goberno debe remitir unha comunicación e 
comparecer ante o Parlamento para fixa-la posición de España ante o conflicto, 
antes de adoptar compromiso algún ante unha guerra en Iraq. 

Da presente Moción se dará traslado á Federación Galega de Municipios e 
a Federación Española de Municipios e Provincias, así como ás Presidencias do 
Parlamento Galego e Español, os distintos Grupos Paralamentarios que os 
forman e á Presidencia do Goberno de España." 

INTERVENCIÓNS: 

O voceiro do PP sinala que vai apoiar as dúas mocións presentadas e 
propón que se faga unha proposta institucional. ' 

En todo caso aclara que o PP está en contra da guerra pero non a favor de 
Sadam Hussein. 

O Sr. Alcalde responde que non ten nada que Ver ó rexeitamento da 
guerra con Sadam Hussein. 

VOTACIÓN E ACORDO: O Concello Pleno por unanimidade de todos 
os seus membros presentes, sendo dezaoito votos a favor ( 7 do Psde G-PSOE, 4 
BNG e 7 PP), acorda a aprobación das mocións do PSdeG-PSOE e do BNG como 
declaración institucional do Concello de Redondela contra a guerra. 

ROGOS E PREGUNTAS 
Non se formularon. 

E, non habendo máis asuntos que tratar, poloa Presidencia dase por 
rematada a presente sesión, sendo as dezanove horas e cuarenta minutos da data 
fixada no encabezamento en proba de todo o que, se extende a presente acta, que 
se inscribiu no Libro dende a volta do folio seis do Papel Tirnbrado da 
Comunidade Autónoma de Galicia, Serie A n° 1176658, ata a volta do folio 
dezasete, Serie A n° 1176669, de todo o que como Secretaria do presente acto, 
dou fe. 

O Alcalde A Secretaría 

Asdo: Xaime Rei Barreiro Asdo: Ana Isabel del Cerro del Río


